Bazuar në Programin për zhvillimin e mbrojtjes sociale në Komunën e Kumanovës për vitin 2026 (“Fletorja Zyrtare e Komunës së Kumanovës”, nr. 19/25) dhe Rregulloren për mënyrën dhe procedurën e realizimit të së drejtës për mbështetje financiare për organizimin e masave dhe aktiviteteve parandaluese në fushën e mbrojtjes sociale dhe të fëmijëve nr. 01-6391/1, datë 15.04.2026, Kryetari i Komunës së Kumanovës shpall:

T H I R R J E P U B L I K E

për mbështetje financiare për organizimin e masave dhe aktiviteteve parandaluese në fushën e mbrojtjes sociale dhe të fëmijëve

Në përputhje me kompetencat ligjore të komunave, Komuna e Kumanovës përmes Programit për zhvillimin e mbrojtjes sociale në Komunën e Kumanovës për vitin 2026 parashikon një sërë aktivitetesh dhe masash parandaluese në fushën e mbrojtjes sociale dhe të fëmijëve, me qëllim të zvogëlimit të rreziqeve sociale dhe përjashtimit social.

Për këtë qëllim, shpallet thirrje publike për mbështetje financiare për organizimin e fushatave parandaluese, tribunave, punëtorive, projekteve, hartëzimeve, grupeve fokusuese si dhe materialeve promovuese/parandaluese për ngritjen e vetëdijes publike të qytetarëve në fushën e mbrojtjes sociale dhe të fëmijëve.

Për realizimin e Pikës 14 nga Programi për zhvillimin e mbrojtjes sociale të Komunës së Kumanovës për vitin 2026 nr. 09-18303/46, nga buxheti i Komunës së Kumanovës janë siguruar 500.000 denarë.

Shuma maksimale e mjeteve financiare për një aplikim është deri në 100.000 denarë.

Kriteret

Si parashtrues të propozim-projekteve për realizimin e së drejtës për mbështetje financiare për organizimin e masave dhe aktiviteteve parandaluese në fushën e mbrojtjes sociale dhe të fëmijëve, mund të paraqiten shoqata që i plotësojnë kriteret e mëposhtme:

1. Të jenë të regjistruara në Regjistrin Qendror të RMV-së si shoqata qytetare dhe të kenë seli në territorin e Komunës së Kumanovës si komunë amë; 

2. Të kenë Program pune për vitin 2026 që përfshin aktivitete të orientuara drejt kategorive të cenueshme të qytetarëve në fushën e mbrojtjes sociale dhe të fëmijëve; 

3. Të kenë minimumi 1 vit ekzistencë aktive dhe aktivitete të realizuara me sukses në fushën e mbrojtjes sociale dhe të fëmijëve në territorin e Komunës së Kumanovës. 

Një shoqatë në këtë thirrje publike mund të paraqesë vetëm një propozim-projekt për mbështetje financiare për organizimin e masave dhe aktiviteteve parandaluese në fushën e mbrojtjes sociale dhe të fëmijëve.
1. Dokumentacioni i nevojshëm
Parashtruesit e propozim-projekteve duhet të dorëzojnë:

1. Formular aplikimi (emri i organizatës, adresa, numri i telefonit, adresa e e-mailit, personi kontaktues); 

2. Gjendje aktuale nga Regjistri Qendror i RMV-së me seli në territorin e Komunës së Kumanovës, jo më të vjetër se gjashtë muaj (me emrin e plotë, adresën dhe veprimtarinë e regjistruar); 

3. Statutin e shoqatës; 

4. Programin e punës së shoqatës për vitin 2026; 

5. Vërtetim nga Drejtoria e të Ardhurave Publike (DAP) për taksat dhe detyrimet e tjera publike të paguara, jo më të vjetër se gjashtë muaj; 

6. Llogarinë transaksionale të shoqatës. 

2. Afati dhe mënyra e dorëzimit të propozim-projekteve

Formulari i aplikimit, i plotësuar rregullisht me dokumentacionin e plotë, dorëzohet në formë të shkruar, brenda afatit të përcaktuar në thirrjen publike, në arkivin komunal ose me postë, me shënimin:

“Për Komisionin për shqyrtimin e propozim-projekteve për mbështetje financiare për organizimin e masave dhe aktiviteteve parandaluese në fushën e mbrojtjes sociale dhe të fëmijëve pranë Departamentit për mbrojtje sociale, mbrojtjen e fëmijëve dhe mbrojtje shëndetësore, rr. ‘11 Tetori’ p.n., 1300 Kumanovë”.

Të gjitha shoqatat e interesuara mund ta shkarkojnë formularin e aplikimit për propozim-projekt për organizimin e masave dhe aktiviteteve parandaluese në fushën e mbrojtjes sociale dhe të fëmijëve nga faqja zyrtare e Komunës së Kumanovës: www.kumanovo.gov.mk
Afati për paraqitjen e kërkesave për pjesëmarrje në thirrjen publike do të zgjasë 15 (pesëmbëdhjetë) ditë, përkatësisht nga data 26.05.2026 deri më 09.06.2026.

Formularët e aplikimit me dokumentacion jo të plotë dhe/ose të dorëzuara jashtë afatit të paraparë nuk do të merren në shqyrtim.

Komuna e Kumanovës
Kryetar komune
Maksim Dimitrievski
                                            v.v.                               __________________________
